Oroville Cheeb Tsam Tsev Kawm Ntawv Siab
Ntawv Qhia Niamtxiv txog Pawg Txhawb Menyuam Kawm Kom Zoo (SST)

Pawg Txhawb Menyuam Kawm Kom Zoo yog ua dabtsi?

Pawg Txhawb Menyuam Kawm Kom Zoo yog kev pab thoob cov tsev kawm ntawv no uas tsim los
sojntsuam thiab pab thaum tseem ntxov. Koom ua ib pawg los ntawm cov menyuam, niamtxiv, naikhu, cov
tswj hwm thiab lwm cov ua haujlwm ntawd, siv pab sojntsuam tus menyuam tej kev kawm tau zoo thiab tej
kev tu ncua, uas yuav tau tawm tswvyim tsim thiab nrhiav kev pab.

Lawv li kev coj ntawm ib tsev kawm, pawg SST tsim ib cov tswvyim lawv li tus naikhu/tsev kawm tej kev
txhawj uas los pab tus menyuam kawm kom tau zoo rau nws cov hoob. Tej kev txhawj yog teebmeem rau
tus menyuam kev kawm kom tau zoo thiab ts yogi tej yam zoo uas ghia txog nws tus kheej. Pawg no tsim ib
cov kev pab, rom kom zoo haum tus menyuam kawm, cov haikhu, thiab niamtxiv pab txhawb thiab cob nws
li kev kawm kom tau thiab loj hlob mus rau ghov zoo. Kev sib tham tom gab no yeej yuav muaj yog hais tias
sawdaws xam pom thiab pom zoo uas yog yuav pab txhawb tau tus menyuam tej kev kawm kom tau zoo.

Kev siv SST puas yog ib txojcai?

Lav Kaslisfosnias Kev Kawm Txujcai 56303 hais tais, “Ib tus menyuam yuavtsum tau raug taw mus rau kev
sojntsuam txog kev kawm rau cov muaj kev tu ncua uas yuavtsum tau kev pab tom gab uas twb siv txhua
yam kev pab uas muaj lawm xwb thiab xam tsi muaj lwm yam kev pab ntxiv lawm.” Pawg SST tsim ntshiav
ib cov kev pab rau tus menyuam kom haum nws tej kev kawm uas twb muaj lawm. Tom gab uas siv txhua
yam kev pab thiab txhawb tus menyuam tiamsis pab tsi tau nws li mas Pawg SST mam li taw nwg mus rau
kev sojntsuam saib nws puas yuavtsum tau mus kawm cov kev kawm rau cov muaj kev tu ncua thiab
yuavtsum tau kev pab.

Vim li cas thiaj li siv SST?

Pawg SST yog siv los pab cov naikhu uas ghia cov menyuam uas tsi muaj kev tu ncua sojntsuam thiab
txheeb xyuas cov uas kawm tsi tau zoo kom paub ua ntej uas yuav taw lawv mus sojntsuam saib puas
yuavtsum tau mus kawm cov kev ghia rau cov muaj kev tu ncua. Kevcai 2004 ntawm Kev Kawm (IDEA)
hais tias cov menyuam kawm uas muaj kev tu ncua yuavtsum tau sijhawm ghia kawm ntau li xam pom zoo
hauv cov hoob ghia cov tsi muaj kev tu ncua.

Siv Pawg SST kuj yog thawj kauj ruam los saib puas yuav muaj kev ntsuas saib puas yuavtsum tau muaj
kev sojntsuam saib puas yuav raug nyob rau Kevcai 504 Tej Kev Pab thiab kev pab rau cov Kawm uas
muaj kev tu ncua. Pawg SST pab tswvyim rau cov naikhu tsim ib cov kev pab tus menyuam kawm. Qhia tej
yam uas muaj kev txhawj txog; sau txhua yam kev paub ntawm kev pom, kev hais lus rog nws, saib tsev
kawm tej ntaub ntawv thiab raws li kev xam pom.

Pawg SST pab tsim tswvyim tshiab kom pab tau cov kev txhawj. Xisli ib tus naikhu tsim cog lug rau ib tus
menyuam uas tsi hmloog lus thiab tsi ua nws cov ntawv. Tus naikhu thiab niamtxiv siv yam tswvyim no rau
ob peb lim tiam. Tom gab ntawd Pawg SST mam li rov tuaj uake sib tham txog sai tus menyuam tej kev
hmloog lus thiab kawm tau zoo mus li cas lawm.

Yog cov tswvyim pab txhawb tsi tau, tsi tas li, Pawg SST kuj taw tau tus menyuam mus rau tsev kawm
Pawg Qhia Kev mam sojntsuam saib puas ntswm nyog taw nwg mus ntsuas rau kev pab Kevcai 504 lossis
kev kawm rau cov muaj kev tu ncua.

Pawg SST feem ntau tus menyuam tus Pab Tswvyim yog tug tsim thiab tswj. Koj, uas yog tus menyuam
niamtxiv/tus saib, yuav tau raug ncaw thiab nws cov naikhu lossis lwm tus ua haujlwm txhawb tus menyuam
(xisli lwm tus naikhu, cov ghia cov muaj kev tu ncua, tsev kawm tus kho mob lossis tus sojntsuam kev xav
kev xiam hlwb). Tej zaum cov koomhaum zejzos kuj yuav raug caw thiab.



Leej twg muaj cai hais kom muaj SST?

Kev txawj kev ua tau ntawm Pawg SST no yog los pab txhawb tasnrho lub tsev kawm ntawv. Txhua yam
teebmeem ncuam tshuam kev kawm uas daws tsi tau yuav raug taw mus rau Pawg SST los ntawm tus
naikhu, tus tswj haujlwm, niamtxiv lossis tus menyuam kawm. Feem ntau ces tus menyuam tus naikhu pib
kev sib tham nrog niamtxiv/tus saib hais txog nws tej kev txhawj ntawm tus menyuam li kev kawm. Tej
zaum, niamtxiv/tus saib kuj thov ntsib tus naikhu tham txog tsev kawm ntawv tej kev txhawj. Yog li, uake,
koj ghia tej tswvyim koj xam pom uas teb tsev kawm ntawv thiab yuav pab rau cov kev txhawj. Tom gab
ntawd, yog hais tias sijhawm siv cov tswvyim yeej txaus rau nws hloov tiamsis yeej tsi txawv li no ces tus
naikhu mam taw tus menyuam mus rau kev pab ntawm Pawg SST.

Muaj dabtsi tshwmsim thaum muaj SST sib ntsib?

Pawg SST yeej npaj tswj kom ghov chaw kawm thaj yeeb thiab yog ib ghov chaw zoo. Feem ntau ces
niamtxiv/tus saib pib kev sib tham (lossis lwm tus uas tuaj koom uas paub txog tus menyuam zoo) hais txog
tej kev zoo ntawm tus menyuam. Qhia txog tej yam ua tau zoo no tseem ceeb heev uas yuav nrhiav
tswvyim pab; pib ntawm tej yam tus menyuam twb txawj thiab paub zoo lawm yuav ua rau nwg muaj feem
ua tau li cov homphiaj.

Tom gab tham txog tus menyuam tej kev ua tau zoo lawm, tham ntxiv txog nws thiab tej yam muaj dhau los
lawm. Lub sijhawm no tham txog tus menyuam tej kev kawm yav dhau los (ib yam li tsi dhau hoob lossis
kev ghaj tuaj kawm ntawv), hais txog tsev tibneeg (kev hloov lossis muaj li cas, tus pab, li ntawd), thiab ghia
txog kev noj gab nyob zoo (xisli kev muaj hmob uas yog ib yam teebmeem rau tus menyuam tej kev kawm
tsi tau zoo). Niamtxiv/tus saib yuav tau teb cov ntawv nug txog no ua ntej Pawg SST kev sib tham sub
sawdaws thiaj li saib tau ua ntej sib ntsib. Tom gab Pawg SST sib tham, txhua yam ntaub ntawv yuav muab
khaws nrog nws cov ntawv tseem ceeb cia uake tsi pum lwm tus pom.

Thaum txog no lawm, sawdaws yuav tham txog cov kev tseem ceeb txhawj uas hais los rau Pawg SST.
Sawdaws sib tham tej yam tswvyim uas yuav los pab tau cov kev txhawj no thiab cooj sijhawm sim siv thiab
sojntsuam cov kev pab. Pawg SST |li mam tham saib puas yuav teem sijhawm tuaj sib tham ntxiv txog tus
menyuam tej kev kawm thiab saib puas yuav muaj kev sib ntsib ntxiv yav pemsuab lawm.

Kuv uas yog niamtxiv/tus saib, li luag haujlwm ntawm Pawg SST yog dabtsi?

Koj paub koj tus menyuam zoo tshaj. Yog li, koj ghia tej yam txog nws yam dhau los thiab nws tej kev
hmloog lus tom tsev yog ib cov tseem ceeb heev kom sawdaws paub ntau ntxiv txog tus menyuam. Ua ntej
thawj zaug muaj Pawg SST, tej zaum koj twb tau teb cov ntawv hmloog txog tus menyuam lawm. Thov teb
cov ntawv no thiab xa tuaj rau tsev kawm ntawv ua ntej kev sib ntsib lossis npaj kom txhij los ghia sawdaws
lub sijhawm thawj zaug Pawg SST tuaj sib ntsib. Dhau li ntawd, npaj tuaj ghia sawdaws tej yam koj xam
pom txog tus menyuam tej kev ua tau zoo lossis koj tej kev txhawj uas tej zaum koj muaj. Pawg SST yuav
nug koj txog tej yam koj siv tom tsev uas cob ghia nws tau mus rau ghov zoo. Lawv li yav dhau los, Pawg
SST ua tau mus zoo yog cov naikhu thiab niamtxiv sib koom tes uake siv tej kev cob ghia thiab tej kev xav
tau ib yam ntawm tus menyuam. Tsev kawm ntawv yuav xa ib phau ntawv rau niamtxiv/tus saib uas hais
txog kev siv Pawg SST ua ntej Pawg SST sib ntsib thawj zaug kom koj pom thiab paub ntxiv.

Puas yog niamtxiv/tus saib yuavtsum tau tuaj koom Pawg SST tham txog nws tus menyuam?

Cov niamtxiv/tus saib yeej raug caw tuaj koom txhua Pawg SST kev sib tham txog lawv tus menyuam thiab
yeej txhawb koj tuaj koom. Tiamsis, yog ib tus niamtxiv/tus saib tuaj tsi tau, Pawg SST yeej sib ntsib tau uas
naimtxiv/tus saib tsi tas yuav tau tso cai thiab yeej pib tau cov lus tham pom zoo (tsuas yog tsi siv tej yam
uas yuavtsum tau niamtxiv/tus saib tso cai, xisli kev tshuaj ntsuam lossis xeem lossis kev hloov tej kev
kawm). Thaum niamtxiv/tus saib tsi tuaj koom, Pawg SST cov lus sau pom zoo lawm yuav raug xa mus tsev
thiab khaws cia nrog nws cov ntawv tseem ceeb tsi pum lwm tus pom.

Yuav muaj tswvyim kev pom zoo li cas tawm ntawm Pawg SST kev sib tham?

Pawg SST sib ntsib yog tuaj sib tham sib pab tawm tswvyim nrhiav kev pab txhawb ib tus naikhu thiab
niamtxiv cov kev txhawj txog ib tus menyuam. Yog li ntawd, cov twvyim pab yog rau tus menyuam ntawd
xwhb thiab kev pab ib tus yuav txawv ib tus. Tiamsis, tej zaum Pawg SST kuj pom zoo sim tej tswvyim tshiab
uas tus naikhu tsi tau siv dua, lossis kev ua ntawv tom tsev uas niamtxiv tsi tau pab cob ua dua.



Tej lub sijhawm, Pawg SST kuj yuav taw tus naikhu thiab/lossis niamtxiv mus rau tej kev pab uas muaj, xisli
kev pab tswvyim tom tsev kawm, kev pab kawm rau tej yam kev kawm lossis kev pab tom gab sijjhawm
kawm ntawv lawb. Tej lub sijhawm, Pawg SST kuj yuav kom ib tus kawm txawj los tsuas xyuas xeem tus
menyuam, xisli kev totaub saib xyuas lossis kev hais lus, uas yog dawb xwb tsi kom niamtxiv them nqge. Yog
muaj kev txhawj txog kev noj gab haus huv, Pawj SST yuav ghia kom niamtxiv/tus saib mus nrhiav kev pab
uas muaj hauv zejzos . Thaum kawg uas tsi muaj lwm yam kev pab lawm, Pawg SST yuav taw tus
menyuam mus rau kev sojntsuam xyuas saib puas yuav tau mus kawm cov muaj kev tu ncua.

Puas yog niamtxiv yuavtsum tso cai thiajli xeem thjab sojntsuam tus menyuam tau?

Niamtxiv/tus saib yuavtsum tau tso cai ua ntej kev sojntsuam, xeem tsuas lossis pib kawm txawv uas yuav
tau rho tus menyuam tawm ntawm nws cov kev kawm tsog txhua tus. Tiamsis, tej zaum Pawg SST yuav
kom mus xeem xyuas kev nov lus thiab pom kev; cov no yeej muaj rau txhua tus menyuam kawm tej hoob
lawm, yog li tsi yuav niamtxiv tso cai.

Tej lub sijhawm, Pawg SST kuj yuav kom xeem tus menyuam tej kev ua tau/kev txawj rau tej yam (xisli kev
muaj peev xwm ua tau lossis hais lus). Thaum niamtxiv tso cai lawm, tej yam kev xeem no yuav yog los
ntawm ib tus kawm tawm los thiab txawj yam nws yuav sojntsuam thiab nws yeej ua haujlwm rau cheeb
tsam ntawd. Cov xeem tau no yuav muaj faib rau niamtxiv/tus saib, Pawg SST, thiab yuav muaj khawj cia
nrog tus menyuam cov ntawv tseem ceeb. Kev xeem no tsi yog tsuas nwg mus kawm kev ghia cov muaj
kev tu ncua thiab cov ghab nia yuav tsi hloov nws cov hoob kawm.

Pawg SST puas taw tau menyuam mus sojntsuam saib lawv puas yuavtsum tau mus kawm cov kev
ghia muaj kev tu ncua?

Tau kawg, tiamsis yuavtsum yog muaj ib cov no tswmsim rau: 1) twb sim ib cov kev pab hauv hoob ntev los
lawm, tiamsis tsi hloov li; thiab 2) ghov teeb meem muab xam los hais tias vim yog nws muaj kev tu ncua
uas kev yuav pab tau nws yog cov kev kawm ghia cov muaj kev tu ncua xwb.

Puas yog txhua yam kev taw yuavtsum tawm hauv Pawg SST los xwb?

Hais li feem ntau mas txhua yam kev taw yuavtsum los ntawm Pawg SST li kev sojntsuam. Kev hla Pawg
SST txoj kev pab tsuas yog rau cov menyuam uas yog taug Pawg SST txoj kev yuav uas rau kev puam
tsuaj lossis cov menyuam uas muaj kev tu ncua ntau heev lossis kev txawv heev uas yog siv Pawg SST los
yuav tsi pab. Cov yuav txiav txim ua li no yog los ntawm lub tsev kawm thiab niamtxiv sib pab tawm
tswvyim. Kev taw ntawm Pawg SST mus rau tsev kawm ntawv tus sojntsuam pab kev xav kev mob hiwb
ces nws mam xyuas dua ib zaug ntxiv txog tej kev pab lossis kev siv los pab tus menyuam los txog lub
sijhawm ntawd. Nws yuav ghia niamtxiv/tus saib txog kev txiav txim muab tus menyuam xeem thiab
sojntsuam saib puas yuavtsum tau mus kawm cov kev kawm rau cov muaj kev tu ncua (thiab muaj kev tso
cai ntawm niamtxiv rau kev sojntsuam) lossis ghia vim li cas lub sijhawm tsi tau yog sijhawm taw.

Yog li cas koj thiaj paub tias Pawg SST yeej ua tau zoo thiab tsi yog ncua sijhawm rau kev
sojntsuam mus kawm cov muaj kev tu ncua xwb?

Muaj ntau yam uas ghia txog Pawg SST tej kev ua tau zoo, los ntawm naikhu/niamtxiv tej kev txaus siab
mus rau ua ntej/tom gab tus menyuam tej kev ua tau. Yog ib cov uas los nrhiav tawm tswvyim pab teeb
meem, Pawg SST yog ib kauj ruam tseem ceeb heev yuav siv ua ntej yuav mus rau txoj kev sojntsuam kev
ghia cov muaj kev tu ncua, uas ghia tau hais tias twb sim txhua yam kev pab li cov kev kawm rau txhua tus
lawm. Tsuas yog cov menyuam uas ua tsi tau li tej kev pab ntawm Pawg SST cov tswvyim xwb thiaj li raug
taw mus rau kev sojntsuam saib puas yuav tswm nyog mus kawm cov kev ghia rau cov muaj kev tu ncua.
Cov menyuam ntawd, feem ntau, yog cov yeej muaj kev tu ncua vim twb siv txhua yam tswvyim lawm
tiamsis pab tsi tau.



